
Schenk Konrad von Bienburg verkauft dem Kloster Baindt eine Wiese.
Ohne Ortsangabe, 1296. September 8.

[Wan menschlic|h sin bléde unde kranc ist und die lite dikke under andren
vergessent des si mit andren [b]ecunde[t ha|nt, so leret daz rethe wishait,
swaz die lite mit andren werbint und gedingent, daz si mit brieven und
mit geziugen ordenlich und wol behaltint, daz dehain kinftic kriec dar nach
gangi. Unde dar umbe sont alle die wissen die nu lebent und her nach koment,
die disen gegenwirtigen brief sehent alder hérent lesen, daz ich Cunrat der
schenke von Bienburc den erberen frowen . . der abtissin und dem convent
des closters ze Biunde die wise diu da haisset diu Ruti bi Maehinshuse, diu
min reth aigen waz, reth unde redelich han gegeben ze kofende ze rechtem
aigen umbe sehzehen phunt phenninge Costenzer minse unde verzihe mich
fir mich und fir alle mine erben aller der aigenschaft, der ich alde min
erben an der selben wise haten alde han mothen. Unde sol ich vor genanter
schenke Cilinrat der frowen wer sin umbe die selben wise nach reth, swa si
sin bedurfent. Unde daz dis war und stete belibe, so gib ich vor genanter
Cunrat der schenke den vor genanten vrowen disen brief besigelt mit minem
insigel ze ainem urkunde dirre vor gescribene dinge. Dis sint geziige: UL
der Ordiner, H. von dem Schachen, Ber. der Selpherre, Cunrat Brune der
amman, Clinrat Callendingen, Jacob von Staige, C. sin sun, H. Gogelman,
bruder Cfinrat von Roggenburron, bruder C. der murer, bruder Peter von
Sulbach und ander erber lite.

Dis geschach, do man zalt von gotes geburte tusent jar zwai hundert jar
und sehssiu und niunzic jar, an unser frowen geburtlichem tage ze herbest,
indictione IX.

